
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬৪
বত্রিশ সিংহাসন



ব্রাহ্মণের উদর পরিপূর্ণ হইল। আহারান্তে ব্রাহ্মণ বলিলেন আমি ভােজন করিলাম, এইক্ষণে কি দক্ষিণ দিবে দাও। রাজা বলিলেন কি দক্ষিণ চাহ। ব্রাহ্মণ বলিলেন যদি আমাকে ঐ ঝলীটী দাও তবে আমি পরমানন্দিত হই। রাজা তৎক্ষণাৎ ব্রাহ্মণকে ঝলী প্রদান করিয়া গৃহে আসিলেন।

 পুত্তলিকা এই আখ্যায়িকা সমাপন করিয়া ভােজরাজকে কহিল মহারাজ দেখ, রাজা বিক্রমাদিত্য এবস্তৃত ক্লেশে যে অন্নপূর্ণার ঝলী পাইলেন তাহা অনায়াসে ব্রাহ্মণকে দিলেন। যদি তােমার এমত সাহস ও বদান্যতা থাকে তবে সিংহাসনে উপবেশন কর, নতুবা পাপগ্রস্ত হইবে। এই প্রকারে সে দিবস অতীত হইল। পরদিবস রাজা পুনর্ব্বার সিংহাসনােপবেশন জন্য আগমন করিলে,



পুহুপাবতী অষ্টম পুত্তলিকা




বলিল মহারাজ তুমি সিংহাসনােপবেশনের যে মানস করিয়াছ তাহা পরিত্যাগ কর। রাজা বলিলেন কিজন্য ত্যাগ করিব। পুত্তলী বলিল। এক দিবস রাজা বিক্রমাদিত্য সভায় উপবিষ্ট আছেন এমত সময়ে এক সূত্রধর আসিয়া রাজাকে সাষ্টাঙ্গে প্রণিপাত পূর্ব্বক কহিল মহারাজ আমি আপনাকে দর্শন করিতে আসিয়াছি, এবং আপনার জন্য এক ভেট আনিয়াছি। রাজা বলিলেন কি

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৮:২৮টার সময়, ১৯ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

